
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯০
বুয়র স্বাধীনতা।



পলায়ন করিয়াছে বলিয়া অনুমিত হইল, সেই দিকে ইংরাজগণ সসৈন্যে গমন করিতে লাগিলেন। এইরূপে কিয়দ্দূর গমন করিবার পরই, তাহারা একেবারে বিস্মিত হইয়া পড়িলেন। প্রায় ৭,০০০ সহস্র জুলুসৈন্য পশ্চাত, সম্মুখ ও পার্শ্বদেশ হইতে আসিয়া, তাহাদিগকে একেবারে বেষ্টন করিয়া ফেলিল।

 ১৮৩৮ খৃষ্টাব্দের ১৭ই এপ্রেল তারিখে, টুগেলা নদীর উপকূলে উভয় দল মিলিত হইলে, তথায় এক ভয়ানক যুদ্ধ হয়। ঐ স্থান যেরূপ রক্তে প্লাবিত হইয়াছিল, (ইংরাজ ও বুয়রদিগের মধ্যে এখন যে যুদ্ধ চলিতেছে, তাহা ব্যতীত) সেই স্থান এত রক্তে আর কখনও রঞ্জিত হয় নাই। এই যুদ্ধে ইংরাজগণ, তাঁহাদিগের দেশীয় সৈন্যের সহিত পরাজিত হন ও তাঁহাদিগের মধ্য হইতে কোনরূপে পাঁচশত সৈন্য ও চারিজনমাত্র ইংরাজ টুগেলা নদী পার হইয়া পলায়ন করিতে সমর্থ হন। এই যুদ্ধে ১৩ জন ইংরাজ ও তাঁহাদিগের ১,০০০ এক সহস্র সৈন্য হত হইয়াছিল। জুলুদিগের হতাহতের সংখ্যাও বোধ হয়, ৩,০০০ তিন সহস্রের ন্যুন নহে।

 এইরূপে বিশিষ্টপ্রকারে পরাজিত হইয়া, বুয়রসর্দ্দার পট্জিটার Potgieter) সদলবলে নেটাল পরিত্যাগপূর্ব্বক, মুই Mooi) নদীর উপকূলে গিয়া উপস্থিত হইলেন। তথায় পট্চেফষ্ট্রূম্ (Potchefstroom) নামক নগর সংস্থাপিত করিয়া, সইস্থানে তাঁহার অধীন বুয়রগণের বাসস্থান স্থাপিত করিলেন।

 সেই সময়, কেপ্কলোনি হইতে আরও কয়েকজন বুয়র আগমনপূর্ব্বক, তাঁহাদিগের দলপুষ্ট করিল। এই সংবাদ অবগত হইতে পারিয়া, ডিন্গন্ (Dingan) তাঁহাদিগের

		 এই পাতা শেষ সম্পাদিত হয়েছে ১৭:০২টার সময়, ২৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

